
Message Eight 

Yawng Măyawng Lawm Ai Hkristu Hpe Lămu Ga Kăja Hku Nna Hkrum Kădup Hkam 
Sha Ai Hte Kăbu Găra Ai Lam—Anhtē Hta Ra Ai Lam Hpa Mung Nnga Ai Lămu Ga 

Htina chyumdaw; --Kol. 1:12, 2:6-15, 19, Trj. 8:9, Nin. 17:1, Hpil. 1:19. 

I. Shawng nnan alat rai nga ai, yawng măyawng lawm ai Mădu hku nna Hkristu gaw anhtē a hkrum 
kădup hkam sha lam hte kăbu găra na mătu nhtoi hta chyoi pra ai ni hpe găran gam jaw da ai 
gambum rai nga ai—Kol. 1:12. 
A. Găran gam jaw da ai gambum ngu ai gaw săli wunli a gambum hpe mădi mădun nna, dai hpe lămu ga 

kăja Hkanan mung gaw Israel amyu măsha ni hpang de shanhtē a săli wunli hku nna găran gam jaw da 
ai lam hpe shingdaw da ai—Esaia. 14:1. 

B. Ga shăka ningnan kamsham ai ni hpe găran gam jaw da ai gambum gaw myi hte mu lu ai lămu ga nrai 
nga ai. Dai gaw asak jaw ai Wēnyi hku nna yawng măyawng lawm ai Hkristu rai nga ai—Kol. 2:6-7, 
Gal. 3:14. 
1. Lămu ga kăja a sutsu ai lam ni gaw Mădu a Wēnyi hta Mădu a kamsham ai ni hpang de nhpaw n-

ya sutsu ai lam gărum jaw ya ai hku nna nbung ai hkrang ni hta Hkristu a htum ngu nnga ai sutsu
ai lam ni hpe shingdaw ai—Trj. 8:7-10, Ehp. 3:8, Hpil. 1:19.

2. Lămu ga a sutsu ai lam ni hpe kăbu găra ai hku nna Hkristu hta kamsham ai ni gaw Kărai Kăsang
a nta hte Kărai Kăsang a mungdan hku nna, Hkristu a hkumhkrang tai na mătu gawgap hkrum lu
ga ai—Ehp. 1:22-23, 2:21-22, 1Tim. 3:15, Mat. 16:18-19, Rom. 14:17.

C. Anhtē gaw nhtoi hta nga ra ai. Dai gaw lămu ga kăja hku nna yawng măyawng lawm ai Hkristu 
hpe kăbu găra na mătu rai nga ai. Nhtoi gaw Kărai Kăsang a myi man rai nga ai—Kol. 1:12, 1Pet. 
2:9, Esaia. 2:5, 1Yhn. 1:5. 
1. Kărai Kăsang gaw nhtoi rai nga ai-kăji 5.
2. Kărai Kăsang a Mungga gaw nhtoi rai nga ai-Shk. 119:105, 130.
3. Hkristu gaw nhtoi rai nga ai-Yhn. 8:12, 9:5.
4. Hkristu a asak gaw nhtoi rai nga ai-1:4.
5. Kamsham ai ni gaw nhtoi rai nga ai-Mat. 5:14, Hpil. 2:15.
6. Hpung gaw nhtoi hte htoi tu nga ai wan shădaw rai nga ai-Shr. 1:20, Shk. 73:16-17.

II. Kol. 2:6-7 hta lămu ga kăja, anhtē hta ra ai lam hpa mung nnga ai lămu ga (Trj. 8:9) hku nna
Hkristu gaw sutsu ai lămu ga sau rai nna, dai hta anhtē gaw ru jung nga let, lămu ga sau kaw
na anhtē mărawp la ai dat măbyin ni hte anhtē kăba wa ai- (Ehp. 3:17b).
A. Kărai Kăsang gaw jet ai hkauna gălaw ai wa rai nna, Mădu a măgam gun mănang ni kaw na

lăngai rai nga ai (1Kor. 3:6-9, 2Kor. 6:1a). Pawlu gaw kamsham ai ni hpe lămu ga sau rai nga 
ai Hkristu kăta de hkai da wu ai. 

B. Lăni hte lăni anhtē gaw Hkristu hpe mărawp la na mătu aten la ra ai. Anhtē gaw Mădu kăta de 
hkai da hkrum sai rai nga ai. Anhtē gaw yawng măyawng lawm ai lămu ga hku nna Mădu Kărai 
hpe kăbu găra na mătu aten la ra ai. Shing rai yang she sutsu ai ga sau hku nna Hkristu a dat 
măbyin ni yawng gaw anhtē kăta de mărawp la lu nhtawm, anhtē a măhkrum mădup hta anhtē 
gaw Mădu hte hpring tsup hkra nga lu na rai nga ai—Kol. 2:10a, 4:2. 
1. Anhtē gaw lămu ga sau hku nna, Hkristu a sutsu ai lam ni hpe mărawp la măyu ai rai yang

anhtē hta sumnung ai, ngwi pyaw ai aru ni nga ra ai—2Hk. 19:30, Esaia. 37:31, Yhn. 17:7-
8, mădun; Mrk. 4:16-17, 2Kor. 4:16.

2. Anhtē gaw tinang a măsa lam, tinang a shăra, tinang a hkrat sum lam ni hte tinang a
gawngkya lam ni hpe mălap kau nhtawm, Mădu Kărai hpe mărawp la na mătu aten la ai
lam sha nga ra ai. Mădu hpe mărawp la na mătu aten la ai hte rau anhtē gaw Hkristu a



hkumhkrang gawgap na mătu anhtē hta Kărai Kăsang a kăba wa ai lam hte rau kăba wa ga 
ai—Luk. 8:13, Mat. 14:22-23, Kol. 2:7b, 19. 

C. Mădu Kărai hte rau anhtē mătut măhkai ai lam hta lăwan lădan nmai rai ai. Anhtē gaw Mădu 
hpe mărawp la na mătu, Mădu Kărai a myi man hta nga nga nna, tinang a wēnyi hpe shăman 
shăkyang ra nga ai. Anhtē gaw Mădu Kărai hpe mărawp la na mătu Mădu hpe ra shărawng 
mănu shădan ra na, Mădu hpe shăkawn ra na, Mădu hpang de chyēju dum hkungga jaw ra na, 
Mădu hpe wanglu wanglang ga shăga na—aten la ra nga ai—Shk. 27:4, Pru. 33:11, 14, Mat. 
6:6, 14:22-23, Mrk. 1:35, mădun-Ehp. 4:20:21. 

D. Hkumhkrang a kăba wa ai lam gaw anhtē kăta hta grau nna kăta daw hkrak hkrak re lădat hte 
Kărai Kăsang a kăba wa ai lam, Kărai Kăsang a law htam wa ai lam hta mădung rai nga ai. 
Hkumhkrang a kăba wa ai lam gaw Kărai Kăsang a gawgap ai lam kăba wa ai rai nga ai. Hpung 
a kăja wa gawgap ai lam gaw kamsham ai ni a asak hta kăba wa ai a mărang e rai nga ai—Kol. 
2:19, Ehp. 2:20-22, 4:16. 

III. Kol. 2:8-15 hta anhtē hta ra ai lam hpa mung nnga ai ga sau hku nna Hkristu a hpring tsup
ai lam sang lang mădun da nna lăchyum shăleng tsun ai lam hpe tang mădun da ai. Anhtē
gaw yawng măyawng lawm ai lămu ga hku nna Mădu hpe mărawp la na mătu aten la ai hte
rau ndai chyum daw ni hta rawng ai teng ai măsa lam ni gaw anhtē a hkrum kădup hkam
sha lam byin wa ai. Teng ai măsa lam ni gaw Hkristu hta rai nna, hkrum kădup hkam sha ai
lam gaw Hkristu a mărang e Hkristu hte rau rai nga ai.
A. Ga sau hku nna Hkristu gaw Kărai rudi a hpring tsup hkum tsup ai lam yawng mahkra dan leng

shănu ai Mădu rai nga ai—kăji 9. 
1. Hpring tsup hkum tsup ai lam gaw Kărai Kăsang a sutsu ai lam ni hpe mădi mădun ai nre

sha, Kărai Kăsang a sutsu ai lam ni dan leng ai hpe mădi mădun ai. Hkristu hta shănu nga
ai lam gaw Kărai rudi a sutsu ai lam ni sha n-ga, Kărai Kăsang a lam sutsu dan leng ai lam
mung rai nga ai—kăji 9, 1:15, 18, 3:10-11.

2. Anhtē gaw ga sau hku nna Hkristu hta rujung ai shăloi, Mădu hta jăhpring ya hkrum lu ga
ai. Anhtē gaw Mădu a dan leng ai lam byin wa na mătu, Kărai hte seng ai sutsu lam ni
yawng hte jăhpring ya hkrum lu ga ai—Ehp. 3:8, 19.

3. Ga sau hku nna Hkristu hta anhtē gaw jăhpring ya hkrum ai, hpring tsup ai, hkum tsup ai,
myit dik myit pyaw ai hte mahkra gărum jaw ya hkrum ai lam nga lu ga ai. Anhtē hta hpa
mung nra ga ai-mădun;- Hpil. 1:19.

B. Ga sau hku nna Hkristu gaw uphkang ai hte ahkaw ahkang yawng a baw rai nga ai-Kol. 2:10. 
C. Ga sau hku nna Hkristu hta si shăngun kau lu ai dăgu rawng nna dai gaw hkumshan hpe si 

shăngun ai—Kaji, 11. 
D. Ga sau hku nna Hkristu hta anhtē hpe lup kau shăngun hkrum ai dat măbyin rawng ai-kăji 12a. 
E. Ga sau hku nna Hkristu hta anhtē hpe jăhkrung ya ai dat măbyin rawng ai-kăji 12b. 
F. Ga sau hku nna Hkristu hta anhtē hpe ngwi pyaw shăngun ai dat măbyin rawng ai-kăji 13. 
G. Ga sau hku nna Hkristu hta nawku htung lai nga ai lak mat hpe shămyit kau lu ai-kăji 14. 
H. Ga sau hku nna Hkristu hta nbung hta nga ai nhkru ai wēnyi ni ntsa awng dang kau lu ai-kăji 

15. 
IV. Dai sha n-ga ga sau hku nna Hkristu hta Mădu a mărai hkum hte măbyin ni a sutsu ai lam

ni yawng hte rau Kărai Kăsang a lăbau hte sunghtum ai lam nga nga ai-kăji 2.
A. Hkristu gaw Kărai Kăsang rai nga ai-Yhn. 1:1, 20:28-29, Esaia. 9:6, Yhn. 14:9-10, 2Kor. 3:17,

1Kor. 15:45b, Kas. 2:36. 
B. Hkristu gaw măsha rai nga ai-1Tim. 2:5. 

1. Mădu gaw Kăsa rai nga ai-Heb. 3:1.
2. Mădu gaw myihtoi rai nga ai-Kas. 3:22-23.



3. Mădu gaw jăhkrup mănang rai nga ai-Esaia. 9:6.
4. Mădu gaw shărin ya ai wa rai nga ai-Mat. 23:8, 10.
5. Mădu gaw woi awn ai wa rai nga ai-Heb. 2:10.
6. Mădu gaw hkye Mădu rai nga ai-Luk. 5:5.
7. Mădu gaw măyam rai nga ai-Esaia. 42:1.
8. Mădu gaw săgu rem wa rai nga ai-Yhn. 10:11.
9. Mădu gaw sakse hkam wa rai nga ai-Shr. 1:5.
10. Mădu gaw hkinjawng agyi rai nga ai-Heb. 7:25-26.
11. Mădu gaw lăpran tsap hpăran ya wa rai nga ai-8:6.
12. Mădu gaw păhkam wa rai nga ai-7:22.
13. Mădu gaw hkawhkam rai nga ai-Mat. 2:2.
14. Mădu gaw la nnan rai nga ai-Yhn. 3:29, 2Kor. 11:2.

C. Hkristu gaw anhtē a ra nga lam ni rai nga ai-Yhn. 14:6. 
1. Mădu gaw anhtē a nhtoi rai nga ai-8:12.
2. Mădu gaw anhtē a nbung rai nga ai-20:22.
3. Mădu gaw anhtē a hka rai nga ai-4:14.
4. Mădu gaw anhtē a lu sha rai nga ai-6:35.
5. Mădu gaw anhtē a bu hpun hpa rai nga ai-Gal. 3:27.
6. Mădu gaw anhtē a nga shăra rai nga ai-Yhn. 15:5.
7. Mădu gaw anhtē a kăbu găra lam hte hkring sa lam rai nga ai-Kol. 2:16-17, Mat. 11:28.

D. Hkristu gaw anhtē a Kărai hte seng ai gărum jaw ya wa rai nga ai-1Kor. 1:30. 
1. Mădu gaw anhtē a dăgu rai nga ai-kăji 24b.
2. Mădu gaw anhtē a nyan hpaji rai nga ai-kăji 24b, 30b.
3. Mădu gaw anhtē a ding hpring lam rai nga ai-kăji 30b.
4. Mădu gaw anhtē a chyoi pra san seng lam rai nga ai-kăji 30b.
5. Mădu gaw anhtē a hkrang shaw la lam rai nga ai-kăji 30b.

E. Hkristu gaw Hpung de— 
1. Mădu gaw hkumhkrang a baw rai nga ai-Kol. 1:18.
2. Mădu gaw baw a hkumhkrang ra inga ai-1Kor. 12:12.
3. Mădu gaw Hpung a npawt hkridun rai nga ai-3:11.
4. Mădu gaw Hpung rai nga ai Kărai Kăsang a nta njut nlung rai nga ai-Ehp. 2:20.
5. Mădu gaw măsha nnan a daw shan ni yawng rai nga ai-Kol. 3:10-11.

V. Anhtē hpe găran gam jaw da ai gambum, anhtē hta ra ai lam hpa mung nnga ai htum ngu 
nnga hkra sutsu ai lămu ga kăja hku nna Hkristu gaw anhtē a yawng măyawng hkum tsup 
hpring tsup ai Kărai Kăsang hte grau htum ai ngai rai nga ai Mădu rai nna, Mădu hpe lăni 
hte lăni anhtē hkrum kădup hkam sha ai hte kăbu găra ai lam nga lu ga ai. Mădu rai nga ai 
lam gaw anhtē a ra ai lam nga shăgu hpe jăhpring ya nna, dai gaw Mădu bai yu wa na mătu 
Mădu a hkumhkrang hku nna Mădu a Hpung hpe gawgap ai hte Mădu a num nnan hku nna 
Mădu a Hpung hpe hkyen lăjang ya na mătu Mădu a ra ai lam hpe jăhpring ya na mătu rai 
nga ai-1:12, Trj. 8:9a, 17:1, Hpil. 1:19, Yhn. 8:58, Heb. 1:6, Mat. 16:18, Shr. 19:7-9, 21:2. 

